
Shri Sarasvati Ashtakam

શ્રીસરસ્વત્યષ્ટકમ્

અમલા વિશ્વવન્દ્યા સા કમલાકરમાલિની ।
વિમલાભ્રનિભા વોઽવ્યાત્કમલા યા સરસ્વતી॥ ૧॥
વાર્ણસંસ્થાઙ્ગરૂપા  યા સ્વર્ણરત્નવિભૂષિતા ।
નિર્ણયા ભારતિ શ્વેતવર્ણા વોઽવ્યાત્સરસ્વતી॥ ૨॥
વરદાભયરુદ્રાક્ષવરપુસ્તકધારિણી ।
સરસા સા સરોજસ્થા સારા વોઽવ્યાત્સરાસ્વતી॥ ૩॥
સુન્દરી સુમુખી પદ્મમન્દિરા મધુરા ચ સા ।
કુન્દભાસા સદા વોઽવ્યાદ્વન્દિતા યા સરસ્વતી ॥ ૪॥
રુદ્રાક્ષલિપિતા કુમ્ભમુદ્રાધૃતકરામ્બુજા ।
ભદ્રાર્થદાયિની સાવ્યાદ્ભદ્રાબ્જાક્ષી સરસ્વતી॥ ૫॥
રક્તકૌશેયરત્નાઢ્યા વ્યક્તભાષણભૂષણા ।
ભક્તહૃત્પદ્મસંસ્થા સા શક્તા વોઽવ્યાત્સરસ્વતી॥ ૬॥
ચતુર્મુખસ્ય જાયા યા ચતુર્વેદસ્વરૂપિણી ।
ચતુર્ભુજા ચ સા વોઽવ્યાચ્ચતુર્વર્ગા સરસ્વતી ॥ ૭॥
સર્વલોકપ્રપૂજ્યા યા પર્વચન્દ્રનિભાનના ।
સર્વજિહ્વાગ્રસંસ્થા સા સદા વોઽવ્યાત્સરસ્વતી ॥ ૮॥
સરસ્વત્યષ્ટકં નિત્યં સકૃત્પ્રાતર્જપેન્નરઃ।
અજ્ઞૈર્વિમુચ્યતે   સોઽયં પ્રાજ્ઞૈરિષ્ટશ્ચ લભ્યતે ॥ ૯॥
ઇતિ શ્રીસરસ્વત્યષ્ટકં સમાપ્તમ્ ।
Proofread by PSA Easwaran

1



શ્રીસરસ્વત્યષ્ટકમ્

Shri Sarasvati Ashtakam

pdf was typeset on July 8, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

